Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana María Beltrán Villalba andreak aurkeztutako galdera, Nafarroako Gobernuaren izendapen libreko karguen 2015eko uztailetik aitzinako kopuruari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkarteko foru parlamentari Ana Beltrán Villalba andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan.

– Nafarroako Gobernuko izendapen libreko karguen kopurua, departamentu guztietan, Nafarroako Gobernuko lehendakariaren taldea barne, 2015eko uztailetik aitzina.

– Datuak departamentuen, karguen eta urteko soldata gordinaren arabera xehakaturik jaso nahiko nituzke.

– Orobat eskatzen dut izendapen libreko kargu horien izendapenaren data –eta, kasua bada, kargu-uztearena–.

Iruñean, 2017ko maiatzaren 11n

Foru parlamentaria: Ana Beltrán Villalba

